芳苑漁歌   文：洪勝湖     
芳苑古早有港口 帆船駛過烏水溝 先人看着好地頭 就對唐山來奮鬥 早期睏佇塗跤兜 竹排討海綴水流 毋驚暗時起報頭 掠過一流閣一流 彼時海產真正厚 有魚有蟳嘛有鱟 閣有花枝佮院斗 嘛有海豬若陣頭 扁擔擔甲抵肩頭 腰痠背疼毋知老 海產排甲規宮口 認真拍拼起庄頭 

商船集齊番挖港 日本統治袂起帆 親像黃昏日頭紅 目睭金金來相送 地名從此改無仝 沙山種起林投欉 林投刺刺子重重 今年敢會好過冬 甘蔗甜甜種規田 會社磅仔會食人 塗豆芳芳蕃薯鬆 收成愛交日本人 透早透晚拼規工 厝內米缸定定空 生囝是欲鬥相共 八歲就愛轉大人 

國民政府來接管 沙山閣來改芳苑  海水鹹鹹攏仝款 日頭炎炎猶原懸 露天戲院戲搬完 汕頂天井無出泉 鬧熱漁村免留戀 若無心頭結規丸 工業引近來臺員
農漁袂當作飯碗 為着生活袂洘旱 少年離開了芳苑 親像牛車[image: image1.jpg]


上岸 竹排毋驚風湧懸 事業拍拼心免煩 海口精神共伊傳
現在科技的時代 芳苑蚵棚猶原在 蚵笣用着牛車載 掠魚猶是靠竹排 海邊海樹種規排 斑鴿鳥仔攏總來 海坪花鰷真自在 蟹仔相弄嘛精彩 看着日頭欲落西 白鴒鷥欲飛過海 岸頂散步誠悠哉 海風袂笑戆大呆 守着沙山規片海 電腦上網攏毋知 媽祖觀音就共拜 子孫平安上實在
台中交流道
古早=古時
對=從
睏(治)土腳叨=睡(在)地上
暗時=夜晚
彼時=那時
厚=多
擱=又
佮=(也有人寫成甲)1.和or 
2.到
嗎=也
哪=若(有時也被寫成那)
陣頭=(如宋江陣或八家將之類)
歸=整(歸也有人寫成規)
起=蓋或建(蓋房子叫起厝)
袂=1.要or
   2.不會，不
親像=好像
日頭=太陽
(目睭)(金金)=(眼)(睜睜)
無同=不一樣
甘會=難道會(甘也有人會寫成敢)
過冬=過年(台語喜用(冬)代(年)有點像國語用(秋)字代表(年)如一日如三(秋)
     蓋，收冬後就要過年而(種着歹稻望後冬娶着歹某(妻)一世人)
會社=公司(可能是由日語什麼株式會社之類來的)
        會社磅仔會吃人交甘蔗給糖廠隨便稱稱說多重就多重
        難怪流傳一句(第一憨種甘蔗給會社磅)
鬆=蕃薯吃起來特有的口感；尤其是一種紅皮白肉的品種)
透早透晚=早出晚歸
碇碇=常常
湊相工=互相幫忙
 轉大人=變成年人
同款=同樣
搬完=演完
熱鬧=鬧熱(台語常用)
那無=若無
袂當=不能
嘉伊傳=將他傳播
